
AŞGABAT -2019
Tejribe  işi   № 1 

Tema:   Guýulýan ýükler ýüklenende we düşürilende ulanylýan mehanizasiýalaryñ we ammarlaryñ gurluşyny öwrenmek
1. Işiň  maksady:   Guýulýan ýükler ýüklenende we düşürilende ulanylýan mehanizasiýalaryñ we ammarlaryñ gurluşyny öwrenmek

 2. Işe  gerekli enjamlar we abzallar:

       1. Türkmenistanyň demir ýol ulagynyň düzgünnamasy

     2. Ýükleri  merkezleşdirilen usulda  daşamagyň we kabul etmegiň  düzgünleri

     3. Demir ýoly ulanmagyň  tehniki kadalary

3. Işiň gidişi:  

         Guýulýan ýükleriň ammarlary we  ýüklemek - düşürmek üçin mehanizimleri  dürli görnüşde bolup bilýär. Olaryň görnüşi ýa-da gurluşy ýüküň görnüşine bagly bolup durýar.  Ýapyk wagonlarda daşalýan ýükler   ýapyk ammarlarda saklanylýar.

           Atmosferanyň täsirinden goralmaýan ýükler mehanizimleşdirilen  açyk ammarlarda saklanylýar.


Tozaýan gurluşyk materiallary we dökünler  öndürilýän ýerlerinde ýüklenilýär. Olar ýüklenilende  ýükleriň  akyjylyk ukyby ulanylýar. Düşürilýän stansiýalarda görkezilen  ýükleri düşürmek üçin mehaniki we pnewmatiki düşüriji gurluşlar ulanylýar..

Lentaly transportýor bilen ulanylýan mehaniki piller, ýörite kowuşly teleşkalar, öňi kowuşly akumulşator ýükleýjiler.

          Bu ýükleri ýeňillik bilen düşürmek üçin  olary ýöriteleýdirilen  özi ýükini düşürýän wagonlarda daşamaklyk amatly hasaplanylýar.  Kömür, magdan ýaly ýükler demir ýol ulagyna şahtalaryň we magdan känleriň ýanyndaky  gapdal ýollarynda ýüklenilýär. Gapdal ýollaryň ýa-da    şahtalaryň we magdan känleriň ýanyndaky  ammarlarda bunker görnüşli, ýarym  bunker,  skreper we ştabel görnüşli bolýar.

 Bunker görnüşli ammarlaryñ çysgysy  aşakda görkezilendir. 

Şahtadan 1 çykarylan kömür ýörite  baýlaşdyryjy we saýlaýjy gurluşdan 2 geçip bunker üstki paýlaýjy konweýere 3 barýar. Konweýerden  bunkeriň 4 içine guýulýar.  Bunkerlerden  ýarym wagonlara kömür ýörite geçirijiler 5 arkaly guýulýar. Ýükleýji gurluşyň düzümine wagonlary süşürmek üçin ýörite itekleýji gurluş girýär.  Ýükleýiş işleri tamamlanandan soň, itekleýji gurluş wagonlary ýörite terezilere itekläk ertýär. Adatça  bunkerli gurluşyň gapdalyna   goşmaça konweýer gurluşly 7 skreper görnüşli sklad 6 ýerleşdirilýär.

 Bir wagon ýüklemeklik birnäçe minutyň dowamynda tamamlanýar. Bu ýerde bunkeriň açylşyny ýapylşyny,  terezi gurluşyny we itekleýji gurluşy doly awtomatlaşdyryp bolýar. Kömür we magdanlar  körhanalaryň  gapdal ýollarynda düşürilýär. Düşürmek üçin köpri görnüşli düşüriji-ýükleýjiler, rotor görnüşli wagon gyşardyjylar, estakadalar ulanylýar. 


Ýük  howlularynda kömür ýöriteleşdirilen ammarlarda düşürilýär.  Ýarym wagondan kömüri düşürmek üçin ýokary galdyrylan ýollar ýa-da bunker estakadalar ulanylýar.   Özi  düşürýän wagonlarda düşürmeklik üçin ýokary galdyrylan ýollardaky wertikal  diwarlary  bar (a).     

  
Dökülip düşürilen ýükleri  awtoulaga ýüklemek üçin  kowşly traktor ýükleýjiler we  hereketlenýän  ýa-da ýöreýän grefer görnüşli kranlar ulanylýar  (b).

Guýulýalýan ýükleriň käbirleri  gyş paslynda  demir ýol ulagynda daşalanda özüniň pytramak häsiýetini ýitirip tokgalanýar we wagonyň  diwarlaryna hem-de aşagyna ýelmeşýär. 

Ýüküň doňmaklygy  onuň düzüminde çyglylygyň  ýokary bolmagy netijesinde  ýüze çykýar. Käbir ýükler (duz, kükürt kolçetany) düzüminde az mukdarda çyg saklasa hem doňmaklyga ukyply bolýarlar. Şeýle ýükler daşalanda  ýükleri düşürmek işlerini  çaltlandyrmak üçin käbir  çäreleri amala aşyrmalydyr.          

Ýükler wagona ýüklenmänkä ýerde  bir näçe sapar doňdyrylyp  duran ýerinde  agdarylyp durulmaly. Şeýle-de ýüküň üstüne ýanmadyk hek,  agaç apilkasy, nahar duzy, hlorly kalsi sepilýär, aşagyna we aralaryna saman, gamyş, torfuň küli düşelýär, wagonyň diwarlaryna we aşaklaryna ýörite ýaglar çalynýar, ýükleriň ýstine mineral we daş kömür  ýaglary sepilýär. 
Ýumuş. 

1. Guýulýan ýükleriñ görnüşleri.

2. Guýulýan ýükler üçin ulanylýan mehanizimler.

3. Bunker görnüşli ammardan ýükleriñ ýüklenilişi we düşürilişi 
Tejribe  işi   № 2

Tema:   Açyk hereket edýän düzümlerde ýükleri daşamagyñ hereket howpsuzlygyny öwrenmek
1. Işiň  maksady:   Açyk hereket edýän düzümlerde ýükleri daşamagyñ hereket howpsuzlygyny öwrenmek
 2. Işe  gerekli enjamlar we abzallar:

      1. Türkmenistanyň demir ýol ulagynyň düzgünnamasy
     2. Ýükleri  merkezleşdirilen usulda  daşamagyň we kabul etmegiň  düzgünleri

     3. Demir ýoly ulanmagyň  tehniki kadalary
3. Işiň gidişi:  

   Açyk hereket edýän düzümlerde atmosferanyň  täsirinden goralmaýan hem-de ýapyk wagonlara sygmaýan ýükler daşalýar. Oňa dökülip daşalýan (kömür, tokaý, gurluşyk materiallari we ş.m.) hem-de uzynlygy we göwrümi boýunça uly we agrymy agyr (awtomobil, traktor, oba hojalyk maşynlary, stanoklar we ş.m.) degişlidir. 

Açyk hereket edýän düzümlerde daşalýan ýükler ýerleşdirilişi we berkidilişi boýunça tapawutlanýarlar:

1.Guýulyp ýa-da dökülip daşalýan ýükler berkitme talap etmeýär;

 2.San boýunça daşalýan ýükler birikme talap edýär;

3.Birmeňzeş ýükleriň üsti-üstine bir näçe gat ýüklenip daşalmagy (tokaý materiallary, turba, rels we ş.m.). 

         Açyk hereket edýän düzümleriň ýapyk wagonlardan artykmaçlyklary:

1.Ýükleriň düşüriliş işlerinde mehanizimleriň giňden ulanylmagy.

2.Olaryň tara agramy ýeňil hem-de gurluş we abatlaýyş işlerine bahasy arzan daşaýyşa çykdaýjy pes. 

3.Adatdan daşary uzyn we uly ýükleri daşamak mümkinçiligi.

4.Ýükleri kabul etmek we tabşyrmak işleriniň ýeňilligi.

Ýüki ugradyjy otlularyň hereket howpsuzlygyny üpjün eder ýaly, daşalanda ýüküň goralmagyny gazanmak üçin taýýarlaýyş işlerini – ýüki  berkitmeli, berkitmek  üçin  çatyryklaryň we detallaryň berkligini barlamaly, tigirli, zynjyly we beýleki maşynlaryň tormaz ulgamyny barlamaly, ýüklenenden soň maşynlar tormoz berlen ýagdaýda bolmaly. Awtomobil , oba hojalyk we beýleki özi ýöreýän maşynlaryň  gapylary ýapyk we plombirlenen bolmaly.

Wagon parkynyň abatlagyny, gazanmak üçin ýüki ugradyjylar we kabul edijiler borçludyr.Ýükler ýüklenende we düşürlende hereket edýän düzümleriň zaýlanmaz-lygyny gazanmak.

Hereket  wagtynda ýüke täsir edýän  güýçler. Daşalanda ýüklere  wagonyň  oky boýunça ugrukdyrylan gorzontal  inersiýa  güýçleri,  keseligine gapdala ugrukdyrylan gorzontal inersiýa güýçleri, wertikal inersiýa güýçleri, ýeliň  basyş  güýçleri we sürtülme güýçler täsir edýärler.


Inersiýa güýçleri ýükiň agyrlyk  merkezine,  ýeliň  güýçi gapdal  diwaryň  meýdanynyň  agyrlyk nokadyna  täsir edýär. Sürtülme güýçi  elmydama ýüke täsir edýär, beýleki ähli güýçleriň deň täsir edişiniň garşysyna  tarap ugrykdyrylýar. (suratda görkezilen)Bu  güýçleriň täsirleri ýükler ýüklenende  we berkidilende  hasaba alynmalydyr hemde  hasaplanmalydyr.Ýokarda  görkezilen güýçler manýowr wagtyndaky  wagonlaryň  özara urgysy  netijesinde, wagon ornundan gozgalanda, otly  saklananda, otly  uly tizlik bilen  hereket  edilende ýüze  çykyp bilýär.Täsir edýän güýçleriň  bahalary “Ýükleri ýüklemegiň we berkitmegiň tehniki şertleri” resminamada getirilýän usullar arkaly hasaplamak bolýar.

           Açyk hereket edýän düzümlerde ýükleri daşamak üçin  esasy talaplar aşakdakylardan ybaratdyr:

· daşalýan wagtynda  urgylar netijesinde  ýükler ornundan  suýşmez we gaçmaz ýaly ygtybarly,  berk  ýerleşdirilmelidir  we berkidilmelidir;

· ýük  ornynyň sanyny barlar ýaly  gaply we sanly  ýükleri dogry  hatarlara  düzülip  ýerleşdirmelidir;

· ýükler ýüklenende wagonlaryň ýük  göterijiligi we  göwrüm boýunça  sygymy doly  ulanylmalydyr;

· ýükler ýerleşdirilende  agramlar  teleşkalar boýunça deň  ýerleşdirilmelidir;

· ýükleriň  daşky gaby  berkidilme enjamlary bilen   bilelikde  ýükleýiş  gabaranyň  çäginden  çykmaly däldir.

         Hereket howpsuzlygyny üpjün etmek üçin açyk hereket edýan  düzümlerde berkitmäni talap edýan ýükler degişli. Uly ölçegli we agyr agramly ýükleri  demir ýolda düzgün boýunça böleleklenen görnüşinde ugradylýar. Ýöne kä wagtlar ýükler böleklenenden soñam platformanyñ ýük göterijiliginden  agyr we gabaradan çykýan ýagdaýlary bolýar. Bular ýaly ýükler daşalanda ýüklemäniñ  berkitmäniñ we  hereketiñ aýratyn şertleri berjaý edilýar. Ýükleriñ gabaradan çykýan tarapyna baglylykda aşaky, gapdal we  ýokarky gabaralara bölünýär

     Aşaky gabara – relsiñ kellesinden 1230mm çenli hasaplanýar.

         Gapdal gabara  - 1230mm -4000mm çenli

         Ýokarky gabara -4000mm -5300mm çenli

         Ýüküñ  gabaradan çykýan beýikligine baglylykda 6 derejä  bölünýär.  I, II,  III, IV,V, VI,

          Gapdal gabarada- 6 derejede bolýar.

           Ýokarky – 3 derejede bolýar

           Aşaky – 6 derejä bölünýär.

[image: image3.png]U





Gabara  barlananda  wagon  göni  gorzontal  ýolda durup  wagonyň  we ýoluň  oklary,  wertikal tekizliginiň üstünde ýatmalydyr.
 Ýüklemegiň  gabarasy  ýüküň  hemme ýeri üçin (bütin uzynlygy boýunça) üpjün etmelidir. Platforma wagonynyň  bazasyna laýyklykda ýük ýükläp bolýan   kuzowasynyň uzynlygy aşakdakylardan ybaratdyr:

· Bazasy -9720 mm  bolanda platforma wagonlary üçin  18,2m;

· Bazasy  9243 mm – 17,9m;

· Bazasy 5500 mm – 14,5m;

· Bazasy  9720 mm  bolan  goşulandyrylan platforma wagonlar üçin  25,48m;

· Bazasy 9294 mm bolan  goşulandyrylan platforma wagonlar üçin  24m.

Has  uzyn ýükler üçin ýüklemegiň ölçegleri  hasaplama baýunça  kesgitlenýär.

Wagon  ýekelikde ýüklenende ýüklenýän ýüküň öň tarapa 400 mm çenli kuzowadan  çykarmaga rugsat edilýär. Munuň üçin  platforma  wagonyň öň tarap borty,  ýarym  wagonyň bolsa derwezesi açylyp berkidilýär. Açyk hereket edýän düzümlerde ýükleri ýüklemegiň düzgünleri „Ýükleri ýüklemegiň we berkitmegiň  tehniki  şertlerinde“ görkezilýär. 

Tejribe  işi   № 3

Tema: Stansiýanyñ toparlara bölünilişini we täjirçilik häsiýetnamasyny öwrenmek  

1. Işiň  maksady:   Stansiýanyñ toparlara bölünilişini we täjirçilik häsiýetnamasyny öwrenmek                                                      

 2. Işe  gerekli enjamlar we abzallar:

      1. Türkmenistanyň demir ýol ulagynyň düzgünnamasy.

     2. Demir ýol ulanmagyñ tehniki kadalary

     3. Ýükleri  merkezleşdirilen usulda  daşamagyň we kabul etmegiň  düzgünleri

3. Işiň gidişi:  

Stansiýalar ýerine ýetirilýän işleri boýunça ýolagçy, ýük we birleşdirilen topara bölünýärler.

       Ýük stansiýalary esasan ýük we ýük bilen baglanyşykly işleri amala aşyrýar: ýüklemek, düşürmek, ýüki ulagyň bir görnüşinden beýlekisine geçirmek ýa-da dürli koleýalarda täzeden ýüklenmek işleri degişli.


Ýük stansiýalary öz nobatynda:

1. Ýükleýiş – esasan  ýüklemek işlerini we az mukdarda düşürmekligi amala aşyrýar. Bular kömür şahtalarda, korýerlerde, nebti gaýtadan işleýän zawodlarda we şoňa meňzeş ýerlerde ulanylýar.

2. Düşüriş – ýükleriň köp mukdarda düşürilmegi, az mukdarda ýüklenilmeginde gurulýar. Bu stansiýalar esasan iri senagat kärhanalarda we adminstratiw ýaşaýyş massiwlerinde, çig malyň, ýangyjyň we azyk önümleriniň köp sarp edilýän ýerlerinde bolýar.

3. Täzeden ýüklemek – ýükleri  wagonyň bir koleýasyndan beýleki görnüşine ýa-da ulagyň dürli görnüşine täzeden ýüklenilýän ýerlerinde gurulýar. Oňa serhetýaka, port ýa-da koleýalaryň birikme ýerleri degişli.

4. Ýük howlusy - ýükleriň köp mukdarda kabul  edilýän we ugradylýan stansiýalarynda gurulýar. Ol stansiýanyň bir bölegi bolup ýüklemek, düşürmek, tabşyrmak, saýlamak, kabul etmek we wagtlaýynça saklap bermek üçin niýetlenen işleri amala aşyrýar. Ýük howlusy aýratyn ýükleri  gaýtadan işlemek üçin  ýöriteleşdirilen we birleşdirilen  görnüşde bolýarlar. Ýük howlusynda  skladlar, gulluk jaýlary ýükleri ýerleşdirilende tehnologiki prosesde ulanylýan 

.awtoulag göteriji enjamlar we mehanizimler bilen enjamlaşdyrylýar. Ýük howlusynda awtoulag hereketiniň marşruty hereket tertibi, gurluşa golaýlaşmak gabarasy, ýangyna garşy we ulagyň şahsy howpsuzlygyny hasaba alýan yzygiderlik bolmaly.

Saklanýan ýükleriň görnüşine laýyklykda skladlar umumy we  ýöriteleşdirilen bolýarlar.

Umumy – ýükleriň  biri-birine zyýanly täsiri bolmadyk dürli görnüşleri üçin niýetlenen.

Ýöriteleşdirilen - ýükiň diňe bir görnüşi üçin.                                     

Skladlar azyk we senagat harytlary üçin ýapyk görnüşde, atmosferanyň täsirinden goramaklyk zerur bolmadyk ýükler açyk meýdançalarda, bahasy arzan ýöne atmosferanyň täsirinden goranmaly ýükler ýapyk platformalarda ýerleşdirilýär.

Demir ýollar ýükleri, ýolagçylary, bagažlary poçtalary stansiýalaryň arasynda daşamaklygy, amala aşyrýar, degişlilikde ýük we täjirçilik operasiýalary ýerine ýetirmek üçin hem açykdyr.


Her bir stansiýadaky ýerine ýetirilýän operasiýalar demir ýol stansiýalarda alfabit sanawda görkezilendir. (N4 tarif gollanma 2 kitap).


Işleriň esasy göwrümi köp bolmadyk ýük stansiýalarda ýerine ýetirilýär. Ýük stansiýalar ýük we täjirçilik operasiýalary ýerine ýetirmek üçin niýetlendirilen ýol we ýüklenilýän gurluşdan, tehniki we gulluk jaýlaryň kompleksinden durýar.

Esasy ähmiýetine we işleriň görnüşine baglylykda ýük stansiýalar şu aşakdakylara bölünýär:

1) Uly şäherde ýerleşen tara-gaplanan, gapsyz, konteýnerler we ýükleriň beýleki görnüşleri bilen operasiýa geçirmek üçin niýetlenendirlen ýöriteleşdirilmedik (ähli ýükler üçin umumy) ýük stansiýa.

2) Ýükleriň aýratyn görnüşlerini işläp  bejermek üçin ýöriteleşdirilen ýük stansiýalar (kömür, magdanlary ýüklenilýän punktlar, mineral-gurluşyk materiýallary düşürilýän bazalar, nebit önümlerini guýmak we dolmak üçin punktlar).

Tejribe  işi   № 4

Tema:   Däneli ýükler düşürlende we ýüklenende ulanylan       

             mehanizasiýasyny öwrenmek
1. Işiň  maksady:   Däneli ýükleri düşürlende we ýüklenende ulanylan mehanizasiýalary hem-de tehniki howpsuzlygy öwrenmek
 2. Işe  gerekli enjamlar we abzallar:

      1. Türkmenistanyň demir ýol ulagynyň düzgünnamasy

     2. Ýükleri  merkezleşdirilen usulda  daşamagyň we kabul etmegiň  
         düzgünleri

     3. Demir ýoly ulanmagyň  tehniki kadalary

3. Işiň gidişi:  

  Çörek görnüşli ýüklere dürli däneler (bugdaý, mekgejöwen, arpa we ş.m.) we gaýtadan işlenilen önümler hem-de iri däneli önümler (noýba, nohut, çigit we ş.m.) degişlidir. Däneli ýükler däne daşaýan wagonlarda (zýernowoz) we gapasy gabaw edilen ýapyk wagonlarda daşalýar. Un önümleri we krupa önümi daşy taraly daşamaklyk maslahat berilýär.

    Däneli ýükleriň esasy aýratynlygy möwsümleýin daşalyýalygyndadyr. Däne-organiki önümligi üçin olarda biologiki prosesler bolup durýar. Amatsyz şertlerde (ýokary çyglylykda mikroplar bilen zaýlanmak, wagonlaryň hapalanmagy wentelýasiýanyň ýoklugy we sklatlaryň talaplary ödemezligi) onuň gyzmaklygyna getirýär we zaýlanyp başlaýar.

 Dänäniň hiliniň esasy görkezijisi natural agramy, çyglylyk we garyndy saklaýjylygy.

       Wagonlara däne ýükleri ýüklenmezden ozal tarasyny, ýüklenenden soň tutuş agramyny terezide çekmeli. Daşalmanya kabul edilýän ýükleriň  çyglylyk derejesi 16 %-e  çenli rugsat berilýär. Käbir ýagdaýlarda demir ýol  ministrliginiň we azyk senagat ministrliginiň razylygy esasynda 16 %-den gowrak bolsa-da daşamaklyga kabul edilip bilner.

Däneli ýükler üçin ammarlar  hökman arassa, gury, gün şöhleleriň  täsiri we  sortlamak üçin  gurluşlary, däneleriň agramyny ölçemek we olaryň saklanyş döwründe  ýagdaýyna gözegçilik üçin  gurluşlary bolmaly. 

      Däne ammarlary bellenilen maksady boýunça  şu aşakdakylara bölünýär:

1. taýýarlaýyş – önderijilerde  dänäni  kabul etmek üçin; 

2. gaýtadan işlemek – ulagyň bir görnüşinden  beýleksini  geçirmek üçin;

3. önümçilik -  dänäni gaýtadan işleýän kärhanalarda   ýerleşdirilen;

4.  baza -  yzygiderli we döwlet  ätiýaçlygyny döretmek üçin  niýetlenen.

Däneleriň saklanyş we gaýtadan işlemegiň  mehanizmleşdiriş şerti boýunça  skladlar aşakdakylara bölünýär: 

· elewatorlar – bu ýerde  däneler  ýörite  gaplarda saklanylýar;

· ambarlar  - däneler  ýapyk gaplarda  saklanylýar.

      Has kämil ammarlas hökmünde saklanylyşyň  ulanylyş we tygşytlylyk şertini üpjün etýän, däneleriň gaýtadan işlenilmegini, kabul etmek  we  tabşyrmakda  elewatorlar esasy  orun eýeleýär. Aşakdaky suratda elewator  görnüşli  elewator görkezilen. 

 Barlanandan 1 we awtomobil terizisinde 2  agramy ölçenilenden 

soňra däneli awtomobiller   düşüriliş  benasyna 3  barýar,  ol ýerde  serpiji gurluşyň kömegi bilen däne  kabul ediş  larisine 4 dökülýär.

    Däne çekiji  wagonlardan  we ýapyk wagonlardan  däneler  ýörite maksatly bina 7 düşürilýär. Däne düşürlende  wagonyň düşürliş  ýerinde ýerleşen  kabul ediş lariýesine barýar. 

    Kabul ediş lariýesinden däneler  konweýere 4 öz akymy boýunça barýar.

Konweýeriň düşüriliş ahyry  kowşyly elewatorynyň 10 başmagy bilen  birikdirilen .  Elewatoryň kowşy dänäni elewator başniýasynyň ýokary bölegine galdyrýar. Başgy  gaýtadan işlenmegi  talap edilmeýän däneler  silosasty konweýerler 9  arkaly  silostlaryň 8 ýa-da  ýyldyzjyklaryň 12  birisine  saklamak üçin  berilýär.  Bu ýerde  dänäniň temperaturasynyň  gözegçilik etmek üçin olaryň tutuş boýy boýunça  temperaturanyň  hasabatyny   görkezýän termopar  ýerleşdirilen. Temperaturanyň  görkezmesi operatoryň   oturýan ýerindäki abzallara berilýär.

        Siloslardan  we  ýyldyzlardan  däne     düşüriliş  deşikler boýunça  öz akymy  bilen  silosasty konweýere 11  berilýär,  ol  dänäni  elewatoryň  10  başmagyna geçirýär. Elewatoryň  ýokaryk galdyran  dänesi  paýlaýyş bunkere guýulýar, bu ýerden  turbalar 6  boýunça awtoulaga ýa-da demir ýol  wagona ýüklenýär. 

Çörek görnüşli ýükler daşalyşa nakladnoýyň ýany bilen sertifikat ýa-da hili barada şahadatnama esasynda kabul edilip biliner. Hili barada şahadatnamada önümiň sorty, çygylyk derejesi, başga garyndylaryň mukdary ýa-da ýoklugy we zaýalaýjylar hem-de beýleki hil görkezijiler ýazylýar.

Zaýlanan ýükler ýörite kärhana-da gaýtadan işlenmäge daşalyp biliner. Eksportda gidýän ýükler goşmaça dokument soralmazdan kabul edýärler, olar araçäk stansiýalarda gümrükhana (tomožnyý) tarapyndan barlanylýar.

Eger-de ýolda goşmaça dokumentler ýitirilse kabul ediliş stansiýalarda barlagdan geçirilmeli. Däneli ýükler daşalanda ýüklenende we düşürlende doly mehanizimleşdirilen  usulda amala aşyrmaly. Olaryň düşürlende we ýüklenende tozan emele getirýänligini hasaba alyp işçilere hökman ýörite egin-eşik,  respirator we tozana garşy äýnek geýdirilmeli.

Ýumuş
1. Däneli ýükleri daşaýan wagonlar görnüşleri.
2. Däneler näçe prosent çyglylykda daşalýar.

3. Dane saklanylýan ammarlaryñ görnüşleri.
4. Däne saklanýan ammaryñ gurluşy.
5. Däneli ýükler daşalanda daşalyş nakladnoýyñ

   ýanyna goşulýan resminama.
Tejribe  işi   № 5

Tema:   Suwuk görnüşli ýükleriñ daşalşynyñ aýratynlyklaryny öwrenmek 
1. Işiň  maksady:   Suwuk görnüşli ýükleriñ daşalşynyñ aýratynlyklaryny öwrenmek
 2. Işe  gerekli enjamlar we abzallar:

      1. Türkmenistanyň demir ýol ulagynyň düzgünnamasy

     2.  Demir ýoly ulanmagyň  tehniki kadalary

3. Işiň gidişi:  

Suwuk ýükler sistemalarda daşalyp adatda olaryň 300-e golaý görnüşleri bar. Olaryň her bölegi howply ýükler bolup aýratyn şertleri talap edýär. Esasy bölegi nebit we nebit önümleri (benzin, kirosin) degişli. Önümçilik senagat önümleri. Himiki önümler. Guýulýan ýükleriň esasy häsiýetleri: ýeňil ýanmak , ýokary suwuklyk, doňmaklyk häsiýeti, demirleri poslatma täsiri we janly organizimi zaýlamak. 

Sisternalar parky 3 topara bölünýär:

1.Nebit önümleri;

2. Himiki;

3. Azyk önümleri üçin ýöritişdirilen.

         Suwuk önümler daşalmaga kabul edilende nakladnoýyň ýany bilen önümiň hili barada dokument goşulmaly. Nakladnoýa „howply“, „ýeňil ýanýan“ ýa-da „zäherli“ ýazgylary ýazylmaly. Sisternalarda daşalýan ýükler umumy ulanylmaýan ýerlerde ýüklenilýär we düşürilýär. Tehniki tarapdan näsaz sisternalary ulanmak gadagan. Plombany ugradyjy tarapdan goýulýar. Sisternalary ýük ýüklemäge taýýarlamagyň yzygiderliligi:

      1.Ozalky ýüküň galyndylaryny doly aýyrmak;

2.Gyzgyn suwda ýuwulmaly;

3.Buga tutmaly;

4.Guradylmaly.

Ýükden boşadylan sisternalar ýükleýiş punktyna doly daşalyş dokumenti boýunça ýa-da ugradyş nakladnoýy boýunça ugradylýar. Nakladnoý görkezilmedik ýagdaýynda stansiýa sisternalary kabul edip almaýar. Olar ýüki ugradyjynyň jogapkärçiliginde saklanylýar. Stansiýa ugradyş nakladnoýyny kabul edende hökman onuň dolduruşynyň dogrudygyny, gollary we möhri barlamaly.

Himiki ýükleri degişli sistemalar demir ýola ýa-da kärhanalara degişli bolup biler. Esasanam kislotalar adaty sistemalarda daşamaklyk gadagan. Kükürt kislotasy ýörite termosisternalarda daşalmaly. Hemme kislota daşaýan sistemalar kesgitli stansiýalarda hasapda durýar. Olarda sary (polosa) reňkdäki guşak. Metanol atly spirt aýrtyn howply bolup, düşürilende we ýüklenende ýörite enjamlarda amala aşyrylýar. Onuň az mukdarda içki organizime düşmegi organizimi zäherleýär. Sisternada hökman „metonal“ ýazgy bolmaly.  

              Etilirlenen benzin daşalanda daşalyş ýük dokumentlerinde „Ýüküñ ady“ diýilen grafada  hökman „Benzin etilirlenen“ we  „Benzin etilirlenen awiasion B-100“ diýip benziniñ sort hem  görkezmeli.   Nakladnoýyñ ýokarky böleginde  „Howply!“, „Ýeñil ýanýan! “we „Zäherli“ diýilen stamp goýulmaly.  

        Ýüküñ agramy çelek we bunker ýarym wagonlaryñ görnüşine görä ýük ugradyjy ýüküñ agramyny çekme we ölçeme usulyny kesgitleýär. 

        Ýükli çelek wagonlarynyñ gapaklaryna ýük ugradyjy hökman plomba goýmalydyr. Käbir nebit ýükleri çelek wagonlarda daşalanda plombasyz ugratmaga hem  rugsat berliýär. Bu ýükleriñ plombaly  wagonlarda we konteýnerlerde daşalşynyñ Düzgünnamasy görkezilendir.

        Etil spirti daşalanda ýöriteleşdirilen spirt çeleklerde daşalýar.    olara trafaret bilen  „spirt“, „Hökman yzyna bermeli“ diýilen ýazgy, çelek wagonynda ýazylan  ýoluñ ýazgysy  demir ýol. Spirt çelek wagonlarynyñ içki böleginde suwuk ýüküñ beýikligi ýazylýar. Bu ýazgydan  ýakarsynda diñe  5 sm goýmaklyk rugsat berilýär. 

       Çelek (sisterna) wagony doldurlandan soñ ugradyjy  barlagdan geçirýär we spirtiñ güçliligi kesgitlenilýär. 

      Spirtiñ guýulma beýikligi ýörite standart lineýkalar bilen  ölçenilýär, onda döwlet bellikleri bar.

       Nakladnoýda „ýüküñ atlandyrylyşy“ grafada ugradyjy şu zatlary ýazmaly: spirtiñ sirty, onuñ güýçliligi  takyk görkezmeli 0,1% çenli, sisternanyñ temperaturasy beýikligi ölçenilende takyklyk  0,50C guýulmanyñ beýikligi 1 mm takyklygy bilen diýip görkezmeli. Iberiji  nakladnoýda guýulan spirtiñ  agramyny ýazmaly.  Ugradyjy sisternalary plombalaýar. 

       Nokada  gelen abatlanan wagondaky we zaýalananmadyk plombaly spirty  ugtadyjy ýol işgärsiz düzýär. Egerde spirt döwülen sisternada ýa-da bozulan plomba lýugynyñ gapagynda bolsa, onda ony stansiýanyñ başlygy ýa-da orunbasarynyñ gatnaşmagynda berilýär we täjirçilik akt ýazylýar.  Aktda guýulmanyñ beýikligi, sisternanyñ gapagynyñ beýikligi, güýçliligi we spirtiñ temperaturasy hökman görkezmeli.  

        Metanol reñki boýunça, ysy we tagamy boýunça içilýän spirti ýatladýar. Ony içmeklik dübünden gadagan. egerde onuñ az mukdary adamyñ içki organyna düşäýse, onda ol erbet netijeleri getirýär,  hatda ol kör bolýançañ gözüñ peselmegi we ölüme getirýär. Metanol ammarda yük ugradyjynyñ serişdeleri bilen guýulýar. Metanol wagona guýulandan soñ gapagy doly ýapylmaly, boltlar bilen berkidilmeli we plombalamaly. 

        Metanol we  boş sisternalar ýükden boşadylandan soñ diñe ýöriteleşdirilen sary reñkli gara çyzykly nakladnoýlarda we howply ýük diýilen ýazgy bilen daşalýar.  

           Nebit hem nebit önümleri ot alyş gyzgynlygy boýunça ikä bölünýär: çalt ot alyjy (45ºC çenli) we ýanyjy (45ºC ýokary). Çalt ot alyjy kerasin, benzin we dizel ýangyjy girýär. Nebit önümleriniň buglary howadan alynýar. Şol sebäpli hem olaryň iň köp geçiş döwri howanyň aşakgy gatlaklarynda bolýar. Nebit önümlerinden boşan çelekleri, beýleki gaplary bejerýän we arassalaýan adamlar uly howpa sezewar bolýarlar. Şonuň üçin hem, iş başlamazyndan öň ammar jaýlaryny, çelekleri we beýleki mgaplary oňatja şemallatmaly, gapylary we beýleki açylýan ýerlerini açyk saklamaly. Benzin bugunyň 2,5-3%-lik konsentrasiýasy iki-üç gezek dem alnanda, ýaşaýyşa howp salýandyr. Ondan ýokaky konsentrasiýa çalt zäherlenmä, huşyny ýitirmä we ölüme getirip biler.

Ýumuş

1. Suwuk ýükleriñ görnüşleri.

2. Sisternalary ýük ýüklemäge taýýarlamak.
3. Suwuk ýükleriñ daşalyşy.

4. Suwuk ýükleriñ daşalşynyñ aýratynlyklary.

5. Metanol spirtiniñ daşalyş usuly
6. Nebit önümleriniñ daşalyş ayratynlygy
Tejribe  işi   № 6

Tema:   Agyr agramly we gabarasyz ýükleri daşamaklygyñ tertibini düzmek 
1. Işiň  maksady:   Agyr agramly we gabarasyz ýükleri daşamaklygyñ tertibini düzmek
 2. Işe  gerekli enjamlar we abzallar:

      1. Türkmenistanyň demir ýol ulagynyň düzgünnamasy

      2. Ýükleri  merkezleşdirilen usulda  daşamagyň we kabul etmegiň  
            düzgünleri

     3. Demir ýoly ulanmagyň  tehniki kadalary

3. Işiň gidişi:  

Gabarasy uly we agyr ýükler demir ýolda dürli görnüşde daşalýar. Kä halatlarda   olar sökülenden soň aýratyn uzelleri gabara ölçeginden çykýar, agramy platformanyň ýük göterijiliginden geçýär. Bu ýükler aýratyn şertde, ýüklenişde, berkidilişde we aýratyn ünsli hereketde gatnadylýar. Agyr ýükler üçin ýörite hereket edýän düzümler (transpartýor) ulanylýar.

           Gabarasy uly ýükler daşalmaga taslanylanda ministrligiň hereketi dolandyryş bölümine ylalaşyk esasynda ýükiň eskizi ýa-da ýükleniş shemasy we  hemme ýükleýiş  resminamalary tabşyrylmaly.  Bu bölüm  gabaradan  çykyş derejesini kesgitlemek mümkinçiligine  (gabyny  çalyşmak, bölekleýin  sökmek, ýüküň ýerleş tertibi we berkidiliş usulyny)barlaýarlar. Doly barlagdan soň ugradyjy ýüklände we berkidende çyzga we hasaplama doly laýyklykda öz serişdesine amala aşyrýar.

 Gabarasy uly  ýükleriň ýüklenişiniň dogrydygyny we berkidilişini ýörite komisiýa barlaýar. Oňa stansiýanyň naçalnigi, ýol distansiýasynyň wekili we wagonlara tehniki gözegçilik punktynyň işgäri gatnaşýar.

Ýolda ýüküň ýagdaýyna gözegçilik etmek üçin wagonyň poluna ýuwulmaýan ýagty reýkdäki kraska çägi çyzylýar (liniýasy). Eger-de ýük plotformadan unli bolsa barlag çyzygy ýüküň özünde bellenilýär.

Gabarasy uly ýüküň ýerleşişiniň we berkidilişiniň barlag akty düzülip bir nusgasy ýük bilen bellenen stansiýa ugradylýar, ikinji ekzemplýary   stansiýada 6 aý möhlet bilen saklanylýar. Gabarasy uly ýükli otlular stansiýa ýörite bellenilen ýollar boýunça kabul edilýär. Ol barada otly dispeçerine, stansiýa boýunça nobatça, ýol disstansiýasynyň naçalnigine ýüküň gelýändigi barada duýdurylýar.

 Otlynyň maşinistine rugsat edilen tizlik we hereket tertibi barada ýazmaça duýduryş berilýär. 

Adatdan daşary agyr ýükler ýerleşdirilende we berkidilende umumy talaplary berjaý etmeli we ýüküň agyrlyk merkezini deňagramlaşdyrmagy gazanmaly.    Agyr agramly we gabarasy uly  ýükler üçin demir ýolda   500 tonna çenli ýük göteriji transportlar ulanylýar. Ýüklenende we düşürilende egrilmegine we zaýlanmagyna ýol bermeli däldir.       
          Agyr agramly we gabarasyz ýükler daşalanda  ýük  göterijiligi 500 tonna çenli  bolan  transportýorlar  ulanylýar. Transporýorlary ulanmaklyga  Türkmenstanyň Demir ýol ulaglary  minstrliginiň  hereketi  dolandyrmak  bölümi rugsat berýär. 

          Massasy  platforma  wagonlarynyň ýük  göterijiliginden  agyr  bolan  ýükleri  daşamaklyk  üçin  transportýorlary  ulanmaly  bolýar. Şeýle-de  daşalýan ýükleriň  agyrlyk  merkezini aşak düşürmek üçin, ýüküň göwrümi uly  bolup   gabara ölçegine sygdyrmak üçin platforma  wagonynda   daşalmaly ýükler ýerleşdirilende  hereketiň  ykjamlylygy ýeterlik  bolmasa  transportýorlar  ulanylýar.


Ýükleri  transportýorlara ýüklemek üçin (zaýawka)  talapnamalar  gabarasyz  ýükler üçin  bellenilen tertibe laýyklykda doldurylýar. Transportýora ýüklenen gabaraly we gabarasyz  ýükler ýük  ugradyjydan ýörite  topar tarapyndan kabul edilýär.


Transportýoryň  gapdal  ýollaryna  duran wagty  hemişe aýratynlykda ýörite  hasaba alynýar. Transportýory ýüklemek we düşürmek üçin   wagt ýük  göterijilige we ýerli iş  şertlerine  laýyklykda  demir ýol bölüminiň  başlygy  tarapyndan  bellenilýär. 

          Agyr agramly ýükler  demir ýoluň hereket ediji  düzümine adatça  önüm öndürülýän  kärhanalaryň  gapdal  ýollarynda  mehaniki usulda  ýüklenilýär. Bu ýükleri ýüklemek üçin  köpri  we  dört daýançly (kozlowoý) kranlaryň  dürli görnüşleri  ulanylýar.  Kranlaryň  tutawaçlary agyr ýüküň  daşky  formasyna laýyklykda saýlanylýar. Köplenç troslar we zynjyrlar  ulanylýar. 

       Agyr ýükler ýaşiklerde  ýerleşdirilip olaryň gyralary ýiti gyýçak  bolsa,  iýlip gyrylmaz ýaly troslaryň  aşagynda  metaldan  burçlar  ulanylýar.

         Agyr  demirbeton önümleriniň  troslary  dakar ýaly ýörite  halkalary ýa-da ildirgiçleri  bolmalydyr. Uzyn agyr ýükler  ýüklenilip-düşürilende olaryň egrelip döwülmezligini  gazanmalydyr. Munuň üçin uzyn ýükler iň  bolmanda ikiden az  bolmadyk  ýerden tros  bilen  daňylyp  galdyrylýar.  Troslaryň  aralygynda uzyn ýüpler az agramy   netijesinde aşak eplenmeli däldir.  Eger ýük eplenjek  bolsa  troslaryň  arasy  gysgaldylmalydyr.  Ýüklenilende-düşürilende  ýokaryk  galdyrylan uzyn ýükleriň   bir gyrasyna ýüp  daňmalydyr we ýükleýji işçi şol ýüp  arkaly uzyn ýüki  gerekli  ugruna  çekip öwürmekdir. Uzyn  ýükleri el  bilen öwürmek  gadagandyr.

         Agyr  ýükleri  düşürmeklik  ýük  kabul ediji  tarapyndan  gapdal ýollarynda ýa-da umumy  ulanylýan  meýdançalarda  ýerine  ýetirilýär. Eger-de  demir  ýol stansiýasynyň  krany agyr  ýükleri düşürmäge  ukyply  bolsa  ýükle ýükleýiş-düşüriş işleri  demir  ýol  tarapyndan  hem  ýerine ýetirilip bilner.

          Agyr  ýükler  bilen  işlenilende bulerden başga hem  ýükleri mehaniki usul arkaly  ýüklemek-düşürmek üçin  ýerine ýetirmeli, howpsyzlyk  çäreleri  doly  üpjün edilmelidir.
Ýumuş.
1. Demir ýolda gabarasy uly ýükleriñ daşalyş görnüşleri.

2. Gabarasy uly ýüküň ýerleşişi we berkidilişi.
3. Agyr garamly ýükleriñ daşalyş düzgünleri.
Tejribe  işi   № 7
Tema:   Ýük parkyň wagonlarynyň ulanyş-ykdysady peýdasyny öwrenmek

1. Işiň  maksady:  Ýük parkyň wagonlarynyň ulanyş-ykdysady  

                         peýdasyny öwrenmek

 2. Işe  gerekli enjamlar we abzallar:

       1. Türkmenistanyň demir ýol ulagynyň düzgünnamasy.

     2. Demir ýoly ulanmagyň  tehniki kadalary.

3. Işiň gidişi:  

      Ýük daşamak üçin ulanylýan wagonlar peýdalanmaklygy, daşalýan ýükleri gorap saklamaklygy we az ulag çykdaýjylary üpjün edýän kesgitli ulanyş -ykdysady talaplary kanagatlandyrmalydyr.

Ýük wagonlaryň parky  adaty (ýapyk, platformalar, ýarym wagonlar), ýöriteleşdirilen (sisternalar, izotermiki, mal daşaýan) we  wagonlaryň beýleki görnüşlerinden durýar. Adaty wagonlarda ýükleriň ähli görnüşleri, ýöriteleşdirilende diňe olar niýetlendirilen wagonlarda ýük daşalýar.


Ýapyk gaplanan ýeketäk, gapgarylýan we gymmat bahaly ýükleri daşamak, goramak we atmosferanyň ygallaryndan goramak üçin niýetlendirilendir. Bu wagonlar adamlary köpçülik işini daşamakda hem ulanylýar.Ýapyk wagonyň esasy  dört okly, ýük göterijiligi 60t kuzowyň göwrümi 120m3

Sisterna  wagonyň   ýokarsyndan düşüriji ululyklardan başlanýar.Ýokarky ýükleýji lýuklar gapagyň lýugynyň daşyndan açmaz ýaly (kilt) bilen enjamlaşdyrylandyr. Lýugyň gapagy ýörite ştanganyň kömegi arkaly içinden açylýar. Ondan başgada wagonyň dört sany metaliki gapak bilen ýapylýan gapdal baky bardyr.


Platformalar agramly agyr, uly, ölçegi uzyn ýükleri, konteýnerleri daşamak üçin ulanylýar. Platformalaryň esasy görnüşi dört okly, epilen profilden ýasalan metal bortly ýük göterijiligi 66t deňdir.

Ýarym wagonlar gapsyz ýükleri (kömür, magdan, koks, fmoýelar, gurluşyk materiýallar) şol sanda örülip goýulan we uzyn ölçegli (tokaý agaçlary, turba) daşamak üçin ulanylýarlar.


Ýarym wagonyň açyk kuzowy ýüklemek we düşürmek üçin amatlydyr. Kuzowyň polynda gapdal diwarlaryň özboluş düşürijler göz öňünde tutulandyr, ondan dökülýän ýükler öz akymyna ýarym wagonyň iki tarapyna düşürilýär. Soňky wagonlarda demir ýolda ýük göterijiligi 125t bolan sekiz okly ýarym wagonlar ulanylýarlar. Ondan başgada kuzowy düşürilýän gorag gapyly ýarym wagonlar ýasalýar.


Izotermiki wagonlar, kesgitli gyzgynlyk režimi saklamagy talap edýän (et, balyk, mineral suwlar, gök önümler we beýlekiler) şu zaýalanýan ýükleri daşamak üçin ulanylýar.


Izotermiki wagonlar maşyn sowadylyşy we elektriki ýyladyjyly (refrişerator) buzly-wagonlar we wagon-termos görnüşinde bolýar.


Üýşmek we tozan görnüşli ýükleri ulanmak üçin dumpkarlar we hopperler ulanylýar. 


Iri tonnaly konteýnerler ýörite uzyn bazasy bolan platformalarda daşalýar. Olar konteýnerleri berkitmek üçin ýörite sökülmeýän enjamlar bilen abzallaşdyrylandyr. 
        Agyr agramyny (massasy 450 t çenli) gabarity uly bolmadyk. Ýükleri köp okly (6-dan 40 oka çenli) transportlarda daşalýar.


Ýöriteleşdirilen wagonlar daşalýan ýükleriň goraglylygyny, ýükleýiş-düşüriş işleri kompleksleýin mehanizasiýalaşdyrmagy üpjün edýär, ýükli duran wagonlaryň durmagyny aşakladýar, wagonlaryň ýük göterijiligini we göwrümleýin has gowy ulanşyga mümkinçilik berýär.

ejribe  işi   № 6

Tema:   Agyr agramly we gabarasyz ýükleri daşamaklygyñ tertibini düzmek 
1. Işiň  maksady:   Agyr agramly we gabarasyz ýükleri daşamaklygyñ tertibini düzmek

 2. Işe  gerekli enjamlar we abzallar:

      1. Türkmenistanyň demir ýol ulagynyň düzgünnamasy

     2. Ýükleri  merkezleşdirilen usulda  daşamagyň we kabul etmegiň  düzgünleri

     3. Demir ýoly ulanmagyň  tehniki kadalary

3. Işiň gidişi:  

Gabarasy uly we agyr ýükler demir ýolda dürli görnüşde daşalýar. Kä halatlarda   olar sökülenden soň aýratyn uzelleri gabara ölçeginden çykýar, agramy platformanyň ýük göterijiliginden geçýär. Bu ýükler aýratyn şertde, ýüklenişde, berkidilişde we aýratyn ünsli hereketde gatnadylýar.

Agyr ýükler üçin ýörite hereket edýän düzümler (transpartýor) ulanylýar.

           Gabarasy uly ýükler daşalmaga taslanylanda ministrligiň hereketi dolandyryş bölümine ylalaşyk esasynda ýükiň eskizi ýa-da ýükleniş shemasy we  hemme ýükleýiş  resminamalary tabşyrylmaly.  Bu bölüm  gabaradan  çykyş derejesini kesgitlemek mümkinçiligine  (gabyny  çalyşmak, bölekleýin  sökmek, ýüküň ýerleş tertibi we berkidiliş usulyny)barlaýarlar. Doly barlagdan soň ugradyjy ýüklände we berkidende çyzga we hasaplama doly laýyklykda öz serişdesine amala aşyrýar.

 Gabarasy uly  ýükleriň ýüklenişiniň dogrydygyny we berkidilişini ýörite komisiýa barlaýar. Oňa stansiýanyň naçalnigi, ýol distansiýasynyň wekili we wagonlara tehniki gözegçilik punktynyň işgäri gatnaşýar.

Ýolda ýüküň ýagdaýyna gözegçilik etmek üçin wagonyň poluna ýuwulmaýan ýagty reýkdäki kraska çägi çyzylýar (liniýasy). Eger-de ýük plotformadan unli bolsa barlag çyzygy ýüküň özünde bellenilýär.

Gabarasy uly ýüküň ýerleşişiniň we berkidilişiniň barlag akty düzülip bir ekzemplýary ýük bilen bellenen stansiýa ugradylýar, ikinji ekzemplýary   stansiýada 6 aý möhlet bilen saklanylýar. Gabarasy uly ýükli otlular stansiýa ýörite bellenilen ýollar boýunça kabul edilýär. Ol barada otly dispeçerine, stansiýa boýunça nobatça, ýol disstansiýasynyň naçalnigine ýüküň gelýändigi barada duýdurylýar.

 Otlynyň maşinistine rugsat edilen tizlik we hereket tertibi barada ýazmaça duýduryş berilýär. 

Adatdan daşary agyr ýükler ýerleşdirilende we berkidilende umumy talaplary berjaý etmeli we ýüküň agyrlyk merkezini deňagramlaşdyrmagy gazanmaly.    Agyr agramly we gabarasy uly  ýükler üçin demir ýolda   500 tonna çenli ýük göteriji transportlar ulanylýar. Ýüklenende we düşürilende egrilmegine we zaýlanmagyna ýol bermeli däldir.

        Agyr agramly we gabarasyz ýükler daşalanda  ýük  göterijiligi 500 tonna çenli  bolan  transportýorlar  ulanylýar. Transporýorlary ulanmaklyga  Türkmenstanyň Demir ýol ulaglary  minstrliginiň  hereketi  dolandyrmak  bölümi rugsat berýär. 

          Massasy  platforma  wagonlarynyň ýük  göterijiliginden  agyr  bolan  ýükleri  daşamaklyk  üçin  transportýorlary  ulanmaly  bolýar. Şeýle-de  daşalýan ýükleriň  agyrlyk  merkezini aşak düşürmek üçin, ýüküň göwrümi uly  bolup   gabara ölçegine sygdyrmak üçin platforma  wagonynda   daşalmaly ýükler ýerleşdirilende  hereketiň  ykjamlylygy ýeterlik  bolmasa  transportýorlar  ulanylýar.


Ýükleri  transportýorlara ýüklemek üçin (zaýawka)  talapnamalar  gabarasyz  ýükler üçin  bellenilen tertibe laýyklykda doldurylýar. Transportýora ýüklenen gabaraly we gabarasyz  ýükler ýük  ugradyjydan ýörite  topar tarapyndan kabul edilýär.


Transportýoryň  gapdal  ýollaryna  duran wagty  hemişe aýratynlykda ýörite  hasaba alynýar. Transportýory ýüklemek we düşürmek üçin   wagt ýük  göterijilige we ýerli iş  şertlerine  laýyklykda  demir ýol bölüminiň  başlygy  tarapyndan  bellenilýär. 

       Agyr ýükler ýaşiklerde  ýerleşdirilip olaryň gyralary ýiti gyýçak  bolsa,  iýlip gyrylmaz ýaly troslaryň  aşagynda  metaldan  burçlar  ulanylýar.

         Agyr  demirbeton önümleriniň  troslary  dakar ýaly ýörite  halkalary ýa-da ildirgiçleri  bolmalydyr. Uzyn agyr ýükler  ýüklenilip-düşürilende olaryň egrelip döwülmezligini  gazanmalydyr. Munuň üçin uzyn ýükler iň  bolmanda ikiden az  bolmadyk  ýerden tros  bilen  daňylyp  galdyrylýar.  Troslaryň  aralygynda uzyn ýüpler az agramy   netijesinde aşak eplenmeli däldir.  Eger ýük eplenjek  bolsa  troslaryň  arasy  gysgaldylmalydyr.  Ýüklenilende-düşürilende  ýokaryk  galdyrylan uzyn ýükleriň   bir gyrasyna ýüp  daňmalydyr we ýükleýji işçi şol ýüp  arkaly uzyn ýüki  gerekli  ugruna  çekip öwürmekdir. Uzyn  ýükleri el  bilen öwürmek  gadagandyr.

         Agyr  ýükleri  düşürmeklik  oşleri ýük  kabul ediji  tarapyndan  gapdal ýollarynda ýa-da umumy  ulanylýan  meýdançalarda  ýerine  ýetirilýär. Eger-de  demir  ýol stansiýasynyň  krany agyr  ýükleri düşürmäge  ukyply  bolsa  ýükle ýükleýiş-düşüriş işleri  demir  ýol  tarapyndan  hem  ýerine ýetirilip bilner.

          Agyr  ýükler  bilen  işlenilende bulerden başga hem  ýükleri mehaniki usul arkaly  ýüklemek-düşürmek üçin  ýerine ýetirmeli, howpsyzlyk  çäreleri  doly  üpjün edilmelidir.

Tejribe  işi   № 7

Tema:   Ýitirilen ýükleri gözlemegiñ düzgünlerini öwrenmek
1. Işiň  maksady:   Ýitirilen ýükleri gözlemegiñ düzgünlerini öwrenmek
 2. Işe  gerekli enjamlar we abzallar:

      1. Türkmenistanyň demir ýol ulagynyň düzgünnamasy

     2.  Demir ýoly ulanmagyň  tehniki kadalary

3. Işiň gidişi:  

          Ýükleriň  daşalýan ýa-da stansiýanyň ammarlarynda  saklanýan wagtynda  ogurlanmagy,  sanynyň we agramynyň ýetmezçilik etmegi, ýitirilmegi, döwülmegi ýa-da zaýalanmagy  ýüküň ýitgisi  hasaplanylýar. 

       Ýükler ýitirilende  olary gözlemek işleri  daşalýan ýükleri goramaklygyň  we ýükleri  öz wagtynda eltip gowşurmagyň esasy usullarynyň birisi hasaplanylýar. Ýük barmaly stansiýasyna öz wagtynda getirilmedik bolsa ýa-da  doly göwrümde  getirilmedik bolsa, getirilen ýükler  daşalyş dokumentsiz   gelse ýa-da  daşalyş dokumentleri  ýüksiz  gelse ýük gözlenilip  başlanylýar.     

        Ýüki daşamaklyga kabul edilendigi barada kwitansiýanyň esasy nusgasynyň görkezilmegi netijesinde ýüki kabul edijiniň ýa-da ýüki ugradyjynyň talap etmegi bilen ýüküň barmaly stansiýasy ýüki gözlemäge başlaýar. Ýüki daşamaklyga kabul edilendigi barada kwitansiýanyň esasy nusgasynyň ýok bolan ýagdaýynda ýüki gözlemäge başlamak üçin aşakda görkezilen dokumentleriň birisini görkezmek ýeterlikdir: 

- ýük ugradyjynyň hasap-fakturasy ýa-da onuň nusgasy;

- ýük ugradyjynyň hasap-fakturasynyň ornuny çalşyp bilýän haýsy-da bolsa başga document;

- ýükiň ugradylandygy barada ýüki ýüklän stansiýanyň kepilnamasy(sprawkasy);

        Ýüki gözlemek üçin ýükiň ýerleşýän ýerini anyklamak üçin kömek edip biljek ähli dokumentler we maglumatlar ulanylmalydyr. Ýagny natur listler, wagon listler, hereket ediji düzümdäki plombalar, birkalar, markalar we ýelmenen suratlar we ýük bilen bile gaýdan dokumentler ýüki gözlemek üçin ulanylyp bilner.    

Ýitirilen ýükiň tiz wagtda tapylmagyna jogapkär bolandygy üçin ýükiň barmaly stansiýasy degişli çäreleri öz wagtynda geçirmelidir. Şeýle-de ýükiň ýitirilmegine ýa-da başga ugra ugradylmagyna günäkär stansiýa hem ýüki gözlemek üçin degişli çäreleri amala aşyrmaga borçludyr. Ýükiň ýitrilendigi barada arz- şikaýatyň edilmegi bilen ministrligiň täjirçilik işleri boýunça gullugy hem ýükiň gözlegine goşulyp bilýär. Aýratyn raýatlara degişli ýükler ýüki kabul etmeli stansiýa ýa-da täjirçilik işleri boýunça gulluk tarapyndan gözlenilmelidir.

Ýüki gözlemäge başlamazdan öň ýüki kabul etmeli stansiýa öz ammarlarynda dokumentsiz gelen ýa-da saklanyp goýlan ýüklerini gaýtadan barlamaly, dokumentsiz gelen ýükleri hasaba alyş kitapdaky ýazgylary barlamaly. Goňşy stansiýalardan gelmedik ýük barada sorag etmeli, goňşy stansiýalara dokumentsiz baran ýükler barada gyzyklanyp görmeli. Bu gözlegler netije bermedik ýagdaýynda ýüki kabul etmeli stansiýa ýüki gözlemäge başlamaly.

Ýüki gözlemeklik gözleg işini açmagyndan hem-de ýüki ýükläp ugradan stansiýa we demir ýoluň öz bölümine geçýän stansiýasyna gözleg telegrammasyny ugratmagyndan başlanýar. Telegrammany alan ýük ugradyjy stansiýa bir gije-gündiziň dowamynda ýüküň ugradylan senesini, wagonyň nomerini, konteýneriň nomerini, otlynyň nomerini anyklap ýüküň barmaly stansiýasyna bu barada habar bermeli. Demir ýoluň öz bölümine geçýän stansiýasy naturnyý listler boýunça ýüküň öz üstünden geçen wagtyny anyklap, ýüküň barmaly stansiýasyna ýüküň geçen wagty, wagon nomeri, otlynyň nomeri we otlynyň gaýtadan düzülýän stansiýasy barada maglumatlary bir gije-gündüziň dowamynda habar etmeli.

Eger-de gözlenýän ýük ugramaly stansiýasyndan ugradylan bolsa, ýöne barmaly demir ýol bölümine gelmedik bolsa, ýüki ahyrky kabul etmeli stansiýa ýüküň barýan demir ýol bölüminiň geçiş stansiýasyna telegramma bilen çykmaly. Geçiş stansiýasy barlagyň netijesini ýüki kabul ediji stansiýasyna habar bermelidir. Gözlenýän wagon indiki demir ýol bölümine geçirilen bolsa, ýüki kabul ediji stansiýasy bu bölümiň geçiş stansiýasyna telegramma bilen ýüz tutmalydyr. Gözleg wagtynda ýükli wagon ýa-da wagonlar bir bölümden başga bir bölüme geçirilse we soňra indiki barmaly stansiýalaryna barmasa bu barada täjirçilik gullugy habardar edilýär. Täjirçilik gullugy bir gije-gündiziň dowamynda ýitirilen ýüküň ýerleşýän ýerini anyklamaga we bu barada ýüki kabul ediji stansiýany habardar etmäge borçludyr.        

 Eger-de gözlegleriň netijesi barada jogaplar gelmänkä gözlenýän ýük  ugradylan stansiýasyna getirilse, ýüki kabul etmeli stansiýa gözleg barada talapnama ugradan stansiýalaryny ýüküň tapylandygy barada gyssagly habardar etmelidir.

Ýükli ýöne dokumentsiz wagonyň bardygyny anyklan stansiýa ýükli wagonyň gelen wagtyny, bellikler we plombalar boýunça ugradylan stansiýasyny hem-de barmaly ugryny kesgitlemeli. Soňra ýüküň ugradylan stansiýasyna gözleg telegrammasyny ugradyp ýüküň eýesini anyklamaga çalyşmaly. Ýüksiz (wagonsyz) ýük dokumentlerini tapan stansiýa täjirçilik aktyny düzmeli we akty beýleki dokumentler bilen birlikde ýüküň barmaly stansiýasyna ugratmaly. Şeýle-de bu barada otlynyň düzülen stansiýasyna we ýüki ugradan stansiýa habar bermeli.          

Türkmenistanyň   Bilim  ministrligi

TüRKMEN DÖWLET  ULAG WE ARAGATNAŞYK INSTITUTY

                                                                    Demir ýol fakulteti

                                                                  „Demir ỳol ulagynda 

                                                                   Hereketi dolandyrmak we 

                                                sazlamak“ kafedrasy

“Ýük we täjirçilik işlerini alyp barmak we dolandyrmak”
dersi  boýunça   

 4 UGG we HD  hünäri üçin  

№ 1   t e j r i b e    i ş i  
                                             Taýýarlan mugallym: Gaýypowa Enegyz

AŞGABAT -20_

Türkmenistanyň   Bilim  ministrligi

TüRKMEN DÖWLET  ULAG WE ARAGATNAŞYK INSTITUTY

                                                                    Demir ýol fakulteti

                                                                  „Demir ỳol ulagynda 

                                                                   Hereketi dolandyrmak we 

                                                sazlamak“ kafedrasy

“Ýük we täjirçilik işlerini alyp barmak we dolandyrmak”
dersi  boýunça   

 4 UGG we HD  hünäri üçin  

№ 2   t e j r i b e    i ş i  
                                             Taýýarlan mugallym: Gaýypowa Enegyz

AŞGABAT -20_

Türkmenistanyň   Bilim  ministrligi

TüRKMEN DÖWLET  ULAG WE ARAGATNAŞYK INSTITUTY

                                                                    Demir ýol fakulteti

                                                                  „Demir ỳol ulagynda 

                                                                   Hereketi dolandyrmak we 

                                                sazlamak“ kafedrasy

“Ýük we täjirçilik işlerini alyp barmak we dolandyrmak”
dersi  boýunça   

 4 UGG we HD  hünäri üçin  

№ 3   t e j r i b e    i ş i  
                                             Taýýarlan mugallym: Gaýypowa Enegyz

AŞGABAT -20_
Türkmenistanyň   Bilim  ministrligi

TüRKMEN DÖWLET  ULAG WE ARAGATNAŞYK INSTITUTY

                                                                    Demir ýol fakulteti

                                                                  „Demir ỳol ulagynda 

                                                                   Hereketi dolandyrmak we 

                                                sazlamak“ kafedrasy

“Ýük we täjirçilik işlerini alyp barmak we dolandyrmak”
dersi  boýunça   

 4 UGG we HD  hünäri üçin  

№ 4   t e j r i b e    i ş i  
                                             Taýýarlan mugallym: Gaýypowa Enegyz

AŞGABAT -20_

Türkmenistanyň   Bilim  ministrligi

TüRKMEN DÖWLET  ULAG WE ARAGATNAŞYK INSTITUTY

                                                                    Demir ýol fakulteti

                                                                  „Demir ỳol ulagynda 

                                                                   Hereketi dolandyrmak we 

                                                sazlamak“ kafedrasy

“Ýük we täjirçilik işlerini alyp barmak we dolandyrmak”
dersi  boýunça   

 4 UGG we HD  hünäri üçin  

№ 5 t e j r i b e    i ş i  
                                             Taýýarlan mugallym: Gaýypowa Enegyz

AŞGABAT -20_

Türkmenistanyň   Bilim  ministrligi

TüRKMEN DÖWLET  ULAG WE ARAGATNAŞYK INSTITUTY

                                                                    Demir ýol fakulteti

                                                                  „Demir ỳol ulagynda 

                                                                   Hereketi dolandyrmak we 

                                                sazlamak“ kafedrasy

“Ýük we täjirçilik işlerini alyp barmak we dolandyrmak”
dersi  boýunça   

 4 UGG we HD  hünäri üçin  

№ 6   t e j r i b e    i ş i  
                                             Taýýarlan mugallym: Gaýypowa Enegyz

AŞGABAT -20_

Türkmenistanyň   Bilim  ministrligi

TüRKMEN DÖWLET  ULAG WE ARAGATNAŞYK INSTITUTY

                                                                    Demir ýol fakulteti

                                                                  „Demir ỳol ulagynda 

                                                                   Hereketi dolandyrmak we 

                                                sazlamak“ kafedrasy

“Ýük we täjirçilik işlerini alyp barmak we dolandyrmak”
dersi  boýunça   

 4 UGG we HD  hünäri üçin  

№ 7   t e j r i b e    i ş i  
                                             Taýýarlan mugallym: Gaýypowa Enegyz

AŞGABAT -20_

